
[ ᭒᭗ 27B]

᭒᭗᭞

ᬮᬶᬫᬗᬲᬶᬄᬳᬲᬶᬄ᭞ᬳᬤᬶᬳᬕᬸᬂ᭞ᬳᭂᬤᬳᬤᬶᬧᬭᬶᬓᭀᬱ᭟ᬤᬲᬂᬳᬶᬩᬸ᭞ᬫᬲᬶᬄᬫᬶᬮᬸᬫᬧᬶᬢᬸᬢᬸᬃ᭞ᬫᬫᬦᬶᬲ᭄ᬳᬸᬚᬭᬾ᭞ᬢᬦ᭄ᬫᬭᬶᬫᬦᬸᬤᬸᬢ᭄ᬳᬢᬶ᭞ᬲ᭄ᬦᭂᬂᬩᬕᬸᬲ᭄᭞ᬦᬯᭂᬕᬂᬮ᭄ᬬᬗᬂᬤᬾ

ᬯ᭟ᬘ᭄ᬦᭂᬂᬩᬕᬸᬲ᭄᭞ᬳᬫ᭄ᬧᬸᬭᬬᬂᬘ᭄ᬦᬶᬂᬩᬕᬸᬲ᭄᭞ᬳᬸᬲᬦ᭄ᬤᬾᬯᬫᭂᬗ᭄ᬕᬄ᭞ᬭᬶᬂᬳᬭᬶᬦ᭄ᬤᬾᬯᬦᬾᬓᬮᬶᬄ᭞ᬫᬗ᭄ᬓᬶᬦ᭄ᬳᭂᬦ᭄ᬤᬸᬓ᭄᭞ᬲᬂᬪᬶᬫᬯᬸᬲ᭄ᬲᬶᬤ᭄ᬥᬧᬹᬃᬡ᭄ᬦ᭟ᬭᬭᬶᬲ᭄ᬭᬯᬸᬄ᭞ᬲᬂᬦᬓᬸᬮ

ᬜᬭᬸᬜᬭᬸ᭞ᬲᬳᬤᬾᬯᬧᬥ᭞ᬲᬂᬪᬶᬫᬦᬸᬲ᭄ᬫᬸᬚᭂᬗᬶᬲ᭄᭞ᬗ᭄ᬳᬶᬂᬢᬦ᭄ᬧᬸᬭᬸᬦ᭄᭞ᬭᬶᬂᬭᬓᬓᬮᬶᬄᬭᬶᬂᬩ᭄ᬬᬂ᭟ᬤᬲᬂᬧᬡ᭄ᬥᬸ᭞ᬓᬮᬶᬄᬤᬾᬯᬶᬫᬤ᭄ᬭᬶᬳᬶᬓᬸ᭞ᬭᬶᬲᬵᬫᬵᬧᬸᬦ᭄ᬓᬲᭂᬫ᭄ᬩᬄ᭞

ᬳᬦ᭄ᬢᬸᬓ᭄ᬲᬂᬪᬶᬫᬗᬸᬦᬶ᭞ᬲᬶᬤ᭄ᬥᬲᬫ᭄ᬧᬸᬦ᭄᭞ᬫᬗᬤᭂᬕ᭄ᬢᬸᬭᬶᬂᬧᬫᬃᬕ᭄ᬕ᭟ᬦᬗ᭄ᬳᬶᬂᬤᬸᬭᬸᬂ᭞ᬳᬶᬤᬦᬾᬫᬗ᭄ᬓᬶᬦ᭄ᬫᬯᬸᬯᬸᬲ᭄᭞ᬓᬶᬗᭂᬮ᭄ᬓᬶᬗᭂᬮ᭄ᬓᬾᬯᬮ᭞ᬤᬾᬯᬶᬓᬸᬦ᭄ᬢᬶᬓᬦ᭄ᬢᬸᬦ᭄ᬲᭂᬤᬶᬄ᭞ᬓᬦ᭄ᬢᬸ

[ ᭒᭘ 28A}

ᬦ᭄ᬲᬸᬗ᭄ᬲᬸᬢ᭄᭞ᬬᬾᬦ᭄ᬳᬶᬤᬤᬸᬭᬸᬂᬗᬦ᭄ᬤᬶᬓ᭟ᬦᬄᬦᬾᬩᬕᬸᬲ᭄᭞ᬚᬦᬶᬧᬓᬬᬸᬦ᭄ᬳᬶᬩᬸ᭞ᬗᬭᬸᬭᬸᬄᬳᬫᬺᬢ᭄ᬣ᭞ᬗ᭄ᬕᬾᬦ᭄ᬫᬺᬢᬶᬱ᭄ᬝᬳᬚᬶᬦ᭄ᬘᭂᬦᬶᬂ᭞ᬫᬗ᭄ᬤᬢᬸᬮᬸᬲ᭄᭞ᬳᬶᬤᬲᬶᬤ᭄ᬥᬫᬗᬦ᭄ᬤᬶᬓ᭟ᬚᬦᬶ

ᬩᬕᬸᬲ᭄᭞ᬲᬶᬭᬓᬾᬲᬗ᭄ᬕᬸᬕᬶᬸᬧ᭄ᬗᬭᬸᬭᬸᬄ᭞ᬤᬲᬂᬥᬃᬫ᭄ᬫᬜᭂᬫ᭄ᬩᬄ᭞ᬢᬶᬢ᭄ᬬᬂᬧᬫᬶᬢ᭄ᬳᬶᬩᬸᬤᬾᬯᬶ᭞ᬲᬯᬸᬃᬫᬦᬸᬓ᭄ᬳᬭᬶᬂᬦᬾᬫᬓᬲᬫ᭄ᬬᬦ᭄᭟ᬚᬕ᭄ᬳᬫᬸᬯᬸᬲ᭄᭞ᬤᬲᬂᬪᬶᬫᬲ᭄ᬬᬓᬸᬲᬗ᭄ᬕᬸᬕ᭄᭞

ᬗᬮᬶᬄᬓᬂᬳᬫᬺᬢ᭄ᬯ᭞ᬲ᭄ᬬᬓᬸᬢᬸᬲᬶᬂᬢᬓᬸᬢ᭄ᬫᬢᬶ᭞ᬳᬤᬶᬩᬸᬤᬸᬄ᭞ᬫᬓᭂᬚᬂᬬᬕ᭄ᬢᬧ᭄ᬕᭂᬢᬧ᭄᭟ᬦᭀᬗᭀᬲ᭄ᬳᬶᬩᬸ᭞ᬲ᭄ᬬᬓᬸᬦᬾᬚᬦᬶᬗᬭᬸᬭᬸᬄ᭞ᬭᬶᬂᬤᬶᬚᬕ᭄ᬦᬄᬜ᭞ᬲ᭄ᬬᬓᬸᬲᬗ᭄ᬕᬸᬧ᭄ᬫᬗ

ᬮᬶᬄ᭞ᬬᬾᬦᬵᬢᬦ᭄ᬧᬗ᭄ᬕᬸᬄ᭞ᬳᬶᬤᭀᬂᬳᬶᬤᭀᬂᬲ᭄ᬬᬓᬸᬪᬶᬫ᭟᭐᭟ᬤᬹᬃᬫ᭄ᬫ᭟ᬚᬕ᭄ᬫᬕᬾ ᬩ᭄ᬭᬲ᭄᭞ᬲᬂᬪᬶᬫᬦᬸᬮᬶᬫᬍᬲᬢ᭄᭞ᬫᬫᬃᬕ᭄ᬕᬶᬦᬾᬓᬤᬶᬳᬗᬶᬦ᭄᭞ᬮ᭄ᬯᬶᬃᬕᬸᬦᬸᬂᬳᬗ᭄ᬮᬬᬂ

